
The Role of Lifelong Learning in Human Capital Development

Rashidova Dilorom Djaloliddinovna (Master Student)'

I Tashkent University of Economics and Technologies
Tashkent, Uzbekistan

Abstract.

This article examines the main issues of developing human capital within the system of continuous education . The
main objective of the research is to reveal the importance of continuous education in human capital development and
to demonstrate its role in training competitive personnel by improving knowledge and skills.

of education

Inson kapitalini rivojlantirishda uzluksiz ta’lim tizimining roli

Rashidova Dilorom Djaloliddinovna (1-bosqich magistrant)'

! Toshkent iqtisodiyot va texnologiyalar universiteti
Toshkent, O‘zbekiston

Annotatsiya.

Mazkur maqolada inson kapitalini rivojlantirishda uzluksiz ta‘lim tizimining asosiy masalalari tadqiq etilgan.
Tadqiqotning asosiy magsadi inson kapitalini rivojlantirishda uzluksiz ta‘lim tizimining ahamiyatini ochib berish
hamda bilim va malaka oshirish orqali ragobatbardosh kadrlar tayyorlashdagi rolini ko‘rsatishdan iborat.

Kalit so‘zlar: inson kapitali, uzluksiz ta‘lim, bilim, malaka, raqobatbardoshlik, mehnat bozori, innovatsiya, ta‘lim

sifati

Mavzuning dolzarbligi shundan iboratki,bugungi kunda
globallashuv va ragamli iqtisodiyot sharoitida raqobatbardosh
kadrlarga bo‘lgan talab ortib bormoqgda. Shu sababli inson
kapitalini samarali rivojlantirishda uzluksiz ta‘lim tizimini
takomillashtirish muhim ahamiyat kasb etadi. Zamonaviy
sharoitda inson kapitalini rivojlantirish dunyo miqyosida
strategik ahamiyat kasb etmoqda. Raqamli iqtisodiyot va
innovatsion texnologiyalar sharoitida bilimli va yuqori
malakali kadrlar asosiy resursga aylandi[2].

O‘zbekistonda ham inson kapitalini rivojlantirishga alohida
e‘tibor qaratilmoqda. Ta‘lim, sog‘ligni saqlash va kasbiy
tayyorgarlik sohalarida amalga oshirilayotgan islohotlar inson
salohiyatini oshirishga xizmat gilmoqda.

Bugungi kundagi dolzarbligi va me‘yoriy bazasi shundan
iboratki, birinchidan, fan sig‘imi yuqori, yuqori texnologiyali
innovatsion iqtisodiyotga asoslangan postindustrial jamiyatga
o‘tish sharoitida mehnat faoliyatining mazmuni va xarakteri
tubdan o‘zgardi. Hozirgi kunda ta‘lim sohasida keng
imkoniyat va sharoitlar yaratildi, kechki hamda masofaviy
ta‘lim shakllari tashkil etildi. Oliy ta‘lim muassasalarida inson
kapitalini rivojlantirishga alohida e‘tibor qaratilmoqda.

Inson kapitali jamiyat taraqqiyotining muhim omili
hisoblanadi.Bilimli va malakali kadrlar mamlakat iqtisodiy
o‘sishini ta‘minlaydi[4].

Prezident Shavkat Mirziyoyevning inson kapitalini
rivojlantirish haqidagi fikrlari inson kapitalini mamlakat
taraqqiyotining asosiy omili deb ta‘kidlaydi[1]. Unga ko‘ra,
uzluksiz ta‘lim tizimini bog‘chadan boshlab rivojlantirish,
iqtisodiyotga yo‘naltirilgan mutaxassislar tayyorlash hamda
ta‘lim standartlarini zamonaviylashtirish muhim ahamiyat
kasb etadi. Inson kapitali jamiyatning eng katta boyligi bo‘lib,
uni rivojlantirish orqali bilimli jamiyat va barqaror iqtisodiy
o‘sishga erishiladi.

Mavzuga oid adabiyotlar tahlili. Ijtimoiy sohaning
mohiyati, ta‘lim tizimining inson kapitalini shakllantirish va
rivojlantirishdagi o‘rni va roli A.G. Aganbegyan, Y. Masuda,
A.V. Bojechkova, V.A. Sadovnichiy, A.A. Akayev, A.V.

Korotayev, S.Yu. Malkov va boshqalarning ilmiy tadqiqotlarida
yoritilgan[2]. [jtimoiy soha iqtisodiyoti, uni davlat tomonidan
tartibga solishning asosiy yo‘nalishlari, O‘zbekistonda
ijtimoiy soha rivojlanishining o‘ziga xos xususiyatlari hamda
ta‘lim tizimi rivojlanishi keng o‘rganilgan.

Tadqiqot metodologiyasi. Tadqiqotning metodologik
asosi ilmiy adabiyotlarni taxlil qilish,qiyosiy tahlil, tizimli
yondashuv,mantiqiy taxlil hamda umumlashtirish metodlari.

Tahlil va natijalar. Hozirgi globallashuv va raqamli
iqtisodiyot sharoitida inson kapitali har ganday jamiyat
taraqqiyotining eng muhim omiliga aylanmoqda. Inson
kapitali deganda faqatgina nazariy bilim emas, balki amaliy
ko‘nikmalar, tajriba, fikrlash qobiliyati va innovatsion
yondashuv tushuniladi[3]. Shu nuqtai nazardan qaraganda,
uzluksiz ta’lim tizimi inson kapitalini shakllantirish va
rivojlantirishda hal qgiluvchi ahamiyatga ega.Avvallari ta’lim
ma’lum bir bosqich bilan cheklangan bo‘lsa, bugungi kunda
bu qarash eskirgan hisoblanadi. Chunki texnologiyalar juda tez
yangilanmoqda va kasblar mazmuni doimiy ravishda o‘zgarib
bormoqda. Shu sababli inson o‘z bilim va ko‘nikmalarini
muntazam ravishda yangilab borishi shart. Uzluksiz ta’lim
aynan shu imkoniyatni yaratadi, ya’ni insonga hayoti davomida
rivojlanish imkonini beradi[5]. Uzluksiz ta’lim tizimi nafaqat
ta’lim muassasalari orqali, balki mustaqil o‘qish, onlayn
kurslar va malaka oshirish dasturlari orqali ham amalga
oshiriladi. Bu esa insonga o°‘z qiziqishi va ehtiyojiga qarab
bilim olish imkonini beradi. Zamonaviy mutaxassis fagat 0‘z
sohasini emas, balki axborot texnologiyalari, chet tillari va
kommunikatsiya ko‘nikmalarini ham egallashi zarur. Bundan
tashqari, uzluksiz ta’lim mehnat bozorida raqobatbardoshlikni
ta’minlaydi. Ish beruvchilar bugungi kunda faqat diplomga
emas, balki amaliy ko‘nikmalarga, mustaqil fikrlash
qobiliyatiga va doimiy rivojlanishga tayyorlikka e’tibor
qaratmoqda[6]. Shu sababli o‘z ustida ishlaydigan va yangi
bilimlarni tez o‘zlashtira oladigan mutaxassislar doimo talabga
ega bo‘ladi.

Davlat siyosatida ham inson Kkapitalini rivojlantirish

ustuvor vazifa sifatida qaralmoqda. Ta’lim sifatini oshirish,
zamonaviy o‘qitish usullarini joriy etish va masofaviy ta’lim
imkoniyatlarini kengaytirish orqali uzluksiz ta’lim tizimi
rivojlantirilmoqgda. Bu esa o‘z navbatida mamlakat iqtisodiy
o°sishi va jamiyat farovonligini ta’minlashga xizmat qiladi.

Shuningdek, inson kapitalining rivojlanishi faqat tashqi
sharoitlarga emas, balki shaxsning ichki motivatsiyasiga ham
bog‘lig. Insondabilim olishgabo‘lgan qiziqish vaintilishbo‘lsa,
u doimiy ravishda oz ustida ishlaydi va rivojlanadi. Bugungi
kunda raqobat kuchayib borayotgan sharoitda tashkilotlar
oldida turgan eng muhim vazifalardan biri - o‘z faoliyati
samaradorligini oshirish hisoblanadi. Tashkilot muvaffaqiyati
ko‘p jihatdan unda faoliyat yuritayotgan xodimlarning bilim
darajasi, malakasi, tajribasi va ishga bo‘lgan munosabatiga
bog‘lig. Shu sababli inson resurslarini to‘g‘ri va samarali
boshgarish har qanday tashkilot rivojlanishiningmuhim
omiliga aylanmoqda. Aynigsa, inson resurslarini strategik
yondashuv asosida boshqarish tashkilotning uzoq muddatli
magsadlariga

erishishda katta ahamiyat kasb etadi.lnson resurslarini
strategik boshqarish deganda tashkilotning umumiy magqgsad
va strategiyalariga mos ravishda xodimlarni tanlash, ularni
rivojlantirish, rag‘batlantirish hamda ularning salohiyatidan
unumli foydalanish jarayoni tushuniladi. Bunda asosiy e’tibor
xodimlarning nafaqat hozirgi faoliyatiga, balki kelajakdagi
imkoniyatlarini ham rivojlantirishga qaratiladi. Natijada
tashkilotda mehnat unumdorligi oshadi, ish sifati yaxshilanadi
va raqobatbardoshlik ortadi.Hozirgi zamonaviy sharoitda
inson resurslari oddiy ishlab chiqarish omili sifatida emas,
balki tashkilotning eng muhim boyligi sifatida qaralmoqda.
Chunki har qanday innovatsiya, rivojlanish yoki o‘zgarishlar
aynan inson omili orqali amalga oshiriladi. Shuning uchun
tashkilotlarda inson resurslarini strategik boshqarish tizimini
shakllantirish va uni doimiy takomillashtirib borish muhim
hisoblanadi.Ushbu maqolada tashkilot samaradorligini
oshirishda inson resurslarini strategik boshqarishning o‘rni,
uning ahamiyati hamda asosiy yo‘nalishlari yoritiladi.
Shuningdek, inson resurslaridan oqilona foydalanish orqali
tashkilot faoliyati natijadorligini oshirish imkoniyatlari ko‘rib
chiqiladi.Olib borilgan tahlillar shuni ko‘rsatadiki, zamonaviy
jamiyatda insonning muvaffaqiyati uning mavjud bilimlari
bilan emas, balki ularni yangilab borish va amaliyotda qo‘llay
olish darajasi bilan belgilanadi. Bu esa ta’limga bo‘lgan
an’anaviy yondashuvni qayta ko‘rib chiqishni talab qiladi.

Tadqiqot natijalari asosida shunday xulosaga kelish
mumkinki, bugungi kunda faqat boshlang‘ich bilimlar yetarli
emas. Chunki bilimlar tez eskiradi va yangilanib boradi. Shu
sababli inson doimiy ravishda o‘z ustida ishlashi zarur. Tahlil
davomida yana bir muhim jihat aniqlandiki, zamonaviy ta’lim
faqat ta’lim muassasalari bilan cheklanib qolmaydi. Axborot
texnologiyalarining rivojlanishi insonlarga mustaqil ravishda
bilim olish imkoniyatini kengaytirdi. Bu esa shaxsning oz
rivojiga bo‘lgan mas’uliyatini oshiradi. Shuningdek, inson
kapitalining yuqori darajada rivojlanganligi nafaqat iqtisodiy
samaradorlikni, balki jamiyatdagi ijtimoiy barqarorlikni ham
ta’minlaydi. Bilimli va ongli insonlar jamiyat taraqqiyotining
asosiy harakatlantiruvchi kuchi hisoblanadi. Umuman olganda,
olib borilgan tahlillar uzluksiz ta’lim tizimi zamonaviy
rivojlanishning ajralmas qismi ekanligini tasdiqlaydi.

Xulosa va takliflar. Xulosa qilib aytganda, uzluksiz ta’lim
inson kapitalini rivojlantirishning eng muhim omillaridan
biri hisoblanadi. Zamonaviy dunyoda muvaffaqiyatga
erishish uchun inson faqat bir martalik bilim bilan cheklanib
qolmasdan, balki doimiy ravishda o‘z ustida ishlashi, yangi
bilim va ko‘nikmalarni egallab borishi zarur.Uzluksiz ta’lim
insonning nafaqat kasbiy rivojlanishiga, balki uning shaxs
sifatida shakllanishiga ham katta ta’sir ko‘rsatadi. Shu orqali
jamiyatda bilimli, fikrlaydigan va innovatsiyalarga ochiq
insonlar soni ortadi, bu

esa mamlakat taraqqiyoti uchun muhim omil bo‘lib xizmat

qiladi.Shu bilan birga, tadqiqot natijalaridan kelib chiqib,
quyidagi takliflarni ilgari surish mumkin:

Prezidentimiz ta’kidlaganidek: “Farzandlarimiz
maktabdan qanchalik  bilimli  bo’lib chiqsa, yuqori
texnologiyalarga asoslangan iqtisodiyot tarmogqlari shuncha
tez rivojlanadi,ko’plab ijtimoly muammolarni echish
imkoni tug’iladi. Shunday ekan, Yangi O’zbekiston ostonasi
maktabdan boshlanadi desam, o’ylaymanki, butun xalqimiz
bu fikrni qo’llab-quvvatlaydi”.Ta’lim sohasida amalga
oshirilayotgan islohotlarning asosiy qismini, albatta, oliy
ta’lim tizimidagi islohotlar tashkil etadi. Isloh qilishning
ustuvor yo’nalishlarini belgilash, mustagqil fikrlaydigan yuqori
malakali kadrlar tayyorlash jarayonini sifat jihatidan yangi
bosqichga ko’tarish, oliy ta’limni modernizatsiya qilish ilg’or
ta’lim texnologiyalariga asoslangan holda ijtimoiy soha va
iqtisodiyot tarmoqlarini

Rivojlantirish magsadida davlatimiz rahbarining 2019
yil 8 oktyabrdagi farmoni bilan tasdiglangan O’zbekiston
Respublikasi oliy ta’lim tizimini 2030 yilgacha rivojlantirish
kontseptsiyasi sohadagi yangi islohotlar uchun debocha
vazifasini bajarib bermoqda [1].

* uzluksiz ta’lim tizimini yanada rivojlantirish va barcha
qatlamlar uchun qulay qilish;

* onlayn va masofaviy ta’lim imkoniyatlarini kengaytirish
orqali bilim olishni ommalashtirish;

» yoshlarni mustaqil o‘rganish va o‘z ustida ishlashga
rag‘batlantiruvchi dasturlarni kuchaytirish;

e ta’lim tizimini mehnat bozori talablari bilan yanada
uyg‘unlashtirish;

e zamonaviy kasb va ko‘nikmalarni o‘rgatishga
yo‘naltirilgan kurslarni ko‘paytirish.Yakuniy xulosa sifatida
aytish mumkinki, uzluksiz ta’limni rivojlantirish orqali
nafaqat alohida shaxs, balki butun jamiyatning barqaror va
uzoq muddatli taraqqiyotiga erishish mumkin.

